
Nijaz Ibrulj

StoljeCe rearanziranja:
Nanoznanost i globalno drustvo

Uvod

Konceptualno istraZivanje procesa rearanziranja tvari na nano-skali 1
rearanziranja drusStva na globalnoj skali, te zadovoljavajué¢i opis stvaranja
programibilne supstancije 1 programibilnog identiteta, jeste ciljni smisao
ove komparativne studije o fenomenima 21. stolje¢a. U ovom tekstu zelim
dati kratku karakterizaciju centralnih fenomena drustvene ontologije 1 znan-
stvenog pogona u stoljecu u kojem zivimo.

Prvo, Zelim da karakteriziram 21. stoljeCe kao “stoljee rearanziranja”
ili kao stoljece Cija se fenomenologija razlikuje jasno od fenomenologije sto-
lje¢a prosvjetiteljstva. Prvo stolje¢e rearanziranja u novom mileniju zapoci-
nje s globalnim rearanziranjem samih podru¢ja znanosti, kulture 1 umjetnos-
ti, Sto treba da dovede do globalnog rearanziranja svih sektora drustvene
ontologije. “StoljeCe rearanziranja” ima u svojoj osnovi metafiziku pragmati-
zma, spekulativni 1 multinacionalni kapital te globalnu etiku pragmatizma:
sloboda kao interaktivni profit 1 kao profitabilni konekcionizam integriranih
mreZa internacionalnog “kapitala koji radi”.

Drugo, “stoljeCe rearanziranja” deklarira se u programima njegovih
konstruktora u Evropi, Americi i Japanu kao “stolje¢e zasnovano na znanju”
(the ”knowledge-based century”). Pravo znacenje te sintagme jeste “stoljece
zasnovano na tehnoloSkom znanju”, a ne ’stolje¢e zasnovano na humanisti-
¢kom znanju”.

Trece, znanost ovog “stoljeca rearaziranja” je mapa puta ka novoj vrsti
tehnologije — posebno informacijske tehnologije — zasnovane na novoj vrsti
supstancije: pametnom (elektronickom) materijalu ili programibilnoj sup-
stanciji proizvedenoj rearanziranjem i kontrolom tvari atom-po-atom na na-
no-skali.

Cetvrto, drustvena ontologija koja se realizira u drustvenim institucija-
ma 1 koja je u realnom svijetu izgradena na idiomima 1 upotrebi prirodnih je-
zika (Searle, 1995), stvarnih drzava 1 granica izmedu njih, s relanim novcem,
zamjenjuje se “realnim modelima” koji se konstruiraju funkcioniranjem pro-

gramibilne tvari: tehni¢kim modelima artificijelnih jezika i terminalima pre-
ko kojih drzavljani elektronski komuniciraju s institucijama svojeg demo-
kratskog sistema.

Peto, filozofija pragmatizma 1 znanost ovog stoljeca stvaraju “modele
istine” u granicama ‘“racionalne prihvatljivosti” (Putnam, 1981: x-xi1), odno-
sno strukturalne rekonstrukcije 1 semanticke granulacije koje u novim termi-
nima daju zadovoljavaju¢i opis toga kako nesto radi (kako radi jezik, kako
radi um, kako radi na$ kognitivni i mentalni svijet, kako radi fizicki svijet), a
ne Sta jest neki fenomen. Filozofija pragmatizma i moderna znanost su akti-
vatori rearanziranja fizi¢ke supstancije, socijalne supstacije i mentalne (indi-
vidualne) supstancije.

Na navedenim karakterizacijama je zasnovana teza ovog teksta: me-
todsko rearanziranje je zajednicki znanstveni 1 filozofski pristup fenomeni-
ma u 21. stolje¢u koje globalno upotrebljava informacijsku tehnologiju kao
sredstvo komunikacije koja sluzi kao instrument za dizajniranje novog kon-
cepta supstancije na tri podru¢ja: na podrucju programiranja bioloske sup-
stancije putem geneticke informacije, na podru¢ju programiranja fizicke sup-
stancije putem elektronske informacije, 1 na podru¢ju programiranja indivi-
dualnog identiteta ili individualne supstancije putem socio-politicke informa-
cije.

1. Nanoznanost i nanotehnologija

Podru¢je nanoznanosti otvoreno je za istrazivanja pitanjem o mogu-
¢nostima nove tehnologije reprezentacije sadrzaja informacije: kako pohra-
niti masivnu informaciju u jedan mikro-prostor i kako naciniti jedno mikro-
spremiSte za radnu informaciju? Na pocetku je nova znanost i nova tehnolo-
gija bila zaokupljena radnom reprezentacijom: kako predstaviti ili reprezen-
tirati stvari na nano-skali 1 kako pohraniti informaciju u nano-prostoru. Neki
aspekti nove znanosti 1 nove tehnologije bili su toliko spekulativni da su to
podrucje neki znanstvenici (npr. nobelovac za fiziku iz 1996. Richard Smal-
ley) opisali sintagmom “znanstvena fantastika”. No, nanoznanost i nanote-
hnologija, ¢ak i kada bi se tretirale kao “science+fiction”, §to je bio slucaj do
osamdesetih godina, imaju znacajne konsekvencije za kulturu (ne samo za
kulturnu industriju) 1 politiku jer je “kultura onaj kontekst unutar kojeg ljudi
daju znacenje svojim djelovanjima i iskustvima” (Weldels, 2003. In: Wel-
dels, 2003: 7).

Danas konstruktori Evropske zajednice kroz “Sesti okvirni program
Evropske zajednice” (6.FPEU) traZze odgovor na pitanje: da li moze nanozna-
nost 1 nanotehnologija u Evropi postici isti nivo razvoja kojeg imaju u Ame-

rici 1 Japanu. Ne samo to: u ovom programu stoji zapisano da Evropa treba
preuzeti liderstvo na podru¢ju nanoznanosti i nanotehnologije do 2010. godi-
ne.

1.1. Ideja o svijetu u glavi pribadace

Inicijalna zamisao koja je pokrenula istrazivanja na ovom podrucju
nalazi se u govoru nobelovca na podrucju fizike Richarda P. Feynmana koji
je odrzao 29. 12. 1959. na godiSnjem susretu Americkog drustva za fiziku na
Institutu za tehnologiju u Kaliforniji (Caltech) 1 u kojem je naznacio “pro-
blem manipuliranja i1 kontrole na maloj skali”, postavljaju¢i heuristicko pita-
nje: ”ZasSto ne bi mogli upisati sva 24 toma Britanske enciklopedije u glavu
pribadace?” (Feynman, 1959). Naslov ovog predavanja bio je “There is
Plenty Room at the Bottom”, a bavilo se manipulacijom atomske strukture
materijala i informacijama koje mozemo pohraniti u nevidljive (nano, atom-
ske) dijelove materijala. Na samom pocetku razmiSljanja 1 razumijevanja tih
mogucnosti Richard P. Feynman je bio nadahnut bioloSkim istrazivanjima
informacije na maloj skali nadahnuo me je da razmiSljam o neCemu S§to bi
trebalo biti moguce...Jedan bioloski sistem moze biti izvanredno mali. Mno-
ge ¢elije su jako male, ali su jako aktivne; one proizvode razlicite supstanci-
je; one se krecu unaokolo; one vijugaju; 1 one Cine sve vrste Cudesnih stvari -
sve to na jako maloj skali. Osim toga, one pohranjuju informaciju. Razmotri-
te mogucnost da mi isto tako mozemo napraviti stvar jako malu koja ¢ini ono
Sto mi zelimo - da mozemo proizvesti neki objekat koji manevrira na tom ni-
vou!” (Feynman, 1959).

Kada je Eric Drexler osamdesetih godina zapoceo s radom na ovom
podrucju, joS uvijek je bilo aktuelno pitanje da li su nanoznanost 1 nanote-
hnologija neka vrsta znanstvene fantastike ili realno 1 novo podrucje fizike.
Ustvari, mogli bi re¢i da je “nanoznanost” jedan “krovni naslov” pod kojim
je objedinjen konzorcij metodologija 1 interdisciplinarnih istrazivanja kao Sto
su fizika, kemija, biologija, kompjuterska znanost, medicina i druge. Promis-
ljajuci tehnoloski napredak u buduénosti, Drexler je smatrao da je potrebno
odgovoriti na tri pitanja: “Sta je moguce, $ta je ostvarivo, 1 $ta je pozeljno”
(Drexler, 1986:14), ¢ime bi se ustanovile moguénosti 1 granice znanstvenog i
inZinjerskog znanja.

Danas se radi o kombinaciji nanotehnologije, biotehnologije, informa-
cijske tehnologije 1 kognitivne znanosti koja osigurava novi pristup fenome-
nima imenovan “konvergentne tehnologije”, kao jednu sinergijsku kombina-
ciju sredstava 1 metoda. “Izraz ‘konvergentne tehnologije’ oznacava sinergij-

sku kombinaciju cetiri glavna (NBIC, nano-bio-info-cogno) podrucja zna-
nosti 1 tehnologije od kojih svako sada napreduje Zestokom brzinom: (a) na-
noznanost 1 nanotehnologija; (b) biotehnologija i biomedicina, ukljucujuci
genetski inZinjering; (c¢) informacijska tehnologija, ukljucuju¢i napredovanje
u kompjuterizaciji 1 komunikacijama; (d) kognitivna znanost, ukljuc¢ujuci ko-
gnitivnu neuroznanost” (Bainbridge Roco).

1.2. Nano masine: samo-sloZivi replikatori atomskih struktura

Danas postoje jasni 1 mnogi dokazi da nanoznanost “nije samo na stu-
pnju (konceptualnih) otkri¢a” (Brus, 1999: 257. In: Timp, 1999.) ili da nije
“nesto poput znanstvene fantastike” (Regis, 1999: 17). Glavni dokaz je pos-
tojanje konzorcija metoda i razliCitih pristupa u tzv. building blocks operaci-
jama. Klju¢na stvar je kontrola prirodnih procesa na nanometarskoj skali pri-
mjenom dva glavna postupka: (1) tzv. “odozgo-prema-dolje” pristup koji
upotrebljava nano-litografiju kao metodu istraZivanje 1 opisivanje nanome-
tarskih struktura, (2) tzv. “odozdo-prema-gore” pristup razvoju kemijskih
metoda samo-slaganja za stvaranje 1 istraZivanje takvih struktura (kakve su
poluprovodni nanokristali). Mnogi elektronski materijali kao programibilne
supstancije mogu biti korisSteni kao building blocks za nove materijale 1 sred-
stva (Brus, 1999: 257).

Nanoznanost je novi pristup u istrazivanju prirode koji se temelji na
novim zahtjevima: na proizvodnji “pametnih materijala” ili na znanstvenom
upravljanju 1 obradi inteligentnih materijala zasnovanih na sintetiziranju ve-
¢ih kompleksa samo-slozivih struktura koje odreduju fizicke, kemijske ili bi-
oloSke karakteristike. Manipulacija s atomskom strukturom fizi¢ke tvari tre-
ba da osigura, po uzoru na biolosku nano-masinu kakva je npr. bakterija,
proizvodnju fizi¢kih sistema koji imaju moguénost atomske reduplikacije, ili
sposobnost samo-proizvodnje, odnosno sposobnost pravljenja svojih kopija.
To znaci: postupak samo-slaganja 1 samo-preslaganja ili rearanZiranja tvari
nije suprotan fizickim zakonima (mogu¢ je), s upotrebom molekularnih oru-
da (nano-alata) bio bi ostvariv, a druStveno bi bio pozeljan jer bi dokraja pro-
veo zamisao o globalnoj wupotrebljivosti liberalno-profitabilnih ideja
(Drexler, 1991). RaCunanje sa svojstvima materijala i nove paradigme indus-
trijske proizvodnje zahtijevaju prelazak s proizvodnje zasnovane na resursi-
ma ka proizvodnji zasnovanoj na znanju, s kvantitativnog na kvalitativno po-
drucje. Glavni cilj je razvijanje novih funkcionalnih 1 strukturalnih materijala
sa superiornim performansama 1 postupkom kontroliranja njihove nanostru-
kture.

Nano-masine su zamisljene kao dio molekularne proizvodnje, vidljive
posebnom vrstom mikroskopa u grafitnim nano-tubama, s nano-¢ipovima (a
ne s mikro-Cipovima), na koje nema utjecaja toplotna energija ili gravitacija,
napravljene od odredene koli¢ine atoma ispunjenih preciznim informacij-
skim kodom o njthovom ponaSanju u prostoru i vremenu.

1.3. Sta jeste a §ta treba biti supstancija?

Ideja o atomu koji se moze programirati 1 postati tro-dimenzionalno
skladiSte informacija stoji u osnovi ideje o nanoznanosti. To je ujedno sa-
svim novi opis supstancije, novi na¢in njenog pojavljivanja u inteligentnom
prostoru. Princip moderne znanosti naden je s njemackim kemicarem Frie-
drichom Wohlerom (1800-1882) koji je dokazao da su molekule Zivota nor-
malne kemijske vrste u smislu da se mogu sintetizirati iz neZivih supstancija.
Znanstvenici su tada naucili metodologiju pravljenja, rastavljanja i re-
aranziranja ¢vrstih kemijskih veza izmedu atoma 1 pokusali kreirati nesto sli-
¢no tro-dimenzionalnoj funkcionalnoj arhitekturi u ¢eliji. Tako je biomole-

1999: 12).

Koriste¢i se djelovanjem principa samo-organizacije zasnovanog na
slaboj interakciji unutar molekularnih struktura, znanstvenici su nasli kljuc
za rearanziranje 1 kreiranje programibilne supstancije. Ustvari, slaba intera-
kcija unutar molekularnih struktura na razli¢itim nivoima 1 princip samo-or-
ganizacije omogucava glavne procese u nanotehnologiji: “konstrukciju rela-
tivno velikih 1 kompleksnih molekularnih sistema od malih i jednostavnih
gradbenih blokova”(Gross, 1999: 222). Sta su konsekvence takve znanstve-
ne revolucije?

Prvo, na svakom koraku molekularnog dizajniranja kemijskih, biolo-
Skih 1 fizickih svojstava ocigledno je da samo-sloZive strukture sadrZze poten-
cijal za kompleksnu funkciju. Drugo, postalo je jasno da ¢e u buducnosti
znanost o materijalima trebati samo-slozive 1 bioloski inspirirane makromo-
lekule (Gross, 1999: 222). “‘Nanotehnologija’ ukljucuje: (1) procese na na-
nometarskoj skali, materijale, strukture, sredstva i sisteme, i uvodi (2) lito-
grafiju na nanometarskoj skali, 1 (3) skladiStenje na nanometarskoj skali, (4)
gibanje na nanometarskoj skali, (5) pretrazivanje i karakterizaciju, 1 (6) ma-
nipulaciju na nanometarskoj skali takvim objektima kakvi su atomi i mole-
kule, 1 (7) pohranjivanje informacije na nanometar skali” (MacDonald, 1999:
97. In: Timp, 1999). Nanometarska skala je skala koja izrazava strukturu fi-
ziCke supstancije koja je 1000 puta manja od mikro strukture. Posebno se u
mikroelektronici, biomedicini, neuroanatomiji 1 celularnoj anatomiji, te u

znanstvenim metodama energo-tehnologija dolazi do dubljih nivoa strukture,
a to znaci do nivoa podrucja sila na kojima su procesi sve brzi 1 brzi. U isto
vrijeme dolazi se do sve kompaktnijih 1 jednostavnijih kapaciteta koje
moZemo kontrolirati 1 njima manipulirati. To znaci da je moguce prepozna-
vati nove funkcije 1 nova svojstva materijala, sredstava 1 sistema, a da je na-
notehnologija nova metoda kreiranja 1 primjene takve vrste materijala zasno-
vanih ili na geometrijskoj veli€ini ili na osobenostima koje su svojstvene na-
nostrukturi materijala.

S nanotehnologijom znanost je sposobna da stvori dublje modele or-
ganskog 1 anorganskog svijeta ¢ije strukture opisuje jedna skala koja je 1000
puta manja od postojecih elemenata mikrometarske skale zato §to veli¢ina od
Inm (jednog nanometra) odgovara milionitom dijelu Imm (jednog mikrome-
tra). Nanomaterijali koji se temelje na strukturiranju nano-Cestica ve¢ su u
svakodnevnoj upotrebi (premazi, tinte, kozmetika, polirne paste, fluorescen-
tne tvari, ljepila 1 zaStitne obloge), a zasnivaju sa na eksploataciji posebnih
optickih, mehanickih 1 kemijskih svojstava materijala. “Nova podrucja is-
trazivanja ukljuCuju karbonske nanotube napravljene od urolanih grafitnih
listi¢a koji mogu biti koriSteni kao elektronski odasilja¢i u tankim ekranima
ili kao materijali koji skladiste hidrogenske svjetlosti” (Kotthaus, 2003. In:
Iglhaut and Spring, 2003: 55). Ono po ¢emu se za neki materijal kaze da je
“pametan materijal” odredeno je njegovom atomskom strukturom, odnosno
mogucénostima da se u njegov atom upisSe informacija koja sadrzi opis njego-
vog ponasSanja prema drugim atomima u strukturi, njegov poloZaj, jacinu
njegovih veza, trajanje tih veza, upute za dekompoziciju, shemu samo-
slozive reakcije idr. Stoga mozemo govoriti o programibilnoj supstanciji.
Drexler je npr. smatrao da smo dobili bitku oko programibilne supstancije 1
da je preostalo jo§ da se rijeSe pitanja inZinjeringa supstancije (Drexler,
2003).

1.4. Nova paradigma: ambijent inteligentnog prostora

Postoji vizija izrazena u dokumentima Evropske zajednice 1 u knjiga-
ma teoretiCara integracije i globalizacije da ¢e se u narednih deset godina us-
tanoviti nova infrastrukturna paradigma: “ambijent inteligentnog prostora”.
Sta je znadenje ove sintagme ili $ta je smisao ove nove paradigme? Radi se o
kolekciji infrastrukturnih tehnologija, aplikacija i inteligentnih usluga. “Kon-
cept inteligentnog ambijenta se upotrebljava tamo gdje je inteligencija prosi-
rena 1 nenametljiva u okolnom okruzenju. Jedno takvo okruzenje je osjetljivo
na prisustvo zivih stvorenja (osoba, grupa osoba 1 mozda Cak zivotinja) u
njemu 1 potpomaZze njihove aktivnosti. Ono ‘pamti 1 predvida’ u njihovom

ponasanju” (IST Advisory Group, Strategic orientations and priorities for
IST in FP6). Ideja o razvoju inteligentnog ambijenta koji obuhvata mnostvo
okruzenja, sve raspolozive kapacitete fiziCkog i socijalnog prostora (osobe,
domove, privatne automobile, radna mjesta, turisticke destinacije, obrazovne
ustanove...) objedinjuje dvije dimenzije: nove tehnologije 1 nove drustveno-
ekonomske izazove.

Vizija izgradnje ambijenta inteligentnog prostora je zasnovana na ideji
tehnoloskog holizma po kojoj mnostvo razli¢itih fizickih i1 druStvenih
okruZenja paralelno funkcionira i omogucava individuama da se nesmetano
krecu, skupa sa svojim vlasniStvom, kapitalom ili robom, ili energijom, kroz
sva ta okruzenja. “Ambijent inteligentnog prostora moze se posmatrati kao
integracija funkcija na lokalnom nivou kroz razli¢ita okruzenja, koja omogu-
¢ava direktni 1 intuitivni dijalog korisnika sa sredstvima 1 uslugama koje pre-
moSc¢uju kolekcije okruzenja, kao §to cyberspace nivo omogucava znanje 1
sadrzaj organizacije obrade” (IST Advisory Group, Strategic orientations
and priorities for IST in FP6).

Dakle, razliciti scenariji inteligentnog prostora ili vizije inteligentnog
prostora posmatraju se iz perspektive drustvenih izazova koje informacijska
tehnologija postavlja svojim postojanjem i svojom primjenom individualnoj
osobnosti. “Ljudski 1 fizicki entiteti — ili njihovi cyber predstavnici — zajedno
s uslugama Cine ovaj novi prostor koji obuhvaca fizicki 1 virtualni svijet, am-
bijent inteligentnog prostora. Ovaj prostor treba da bude izgraden tako da
moze usmjeravati komplicirane relacije mnogih-prema-mnogim” (IST Advi-
sory Group, Strategic orientations and priorities for IST in FP6). Plan “svi-u-
digitalnom-svijetu” kao osnova za projekt “ambijent inteligentnog prostora”
pociva na vrlo jednostavnoj ideji: svi ljudi u svim okruZenjim (na ulici, u
automobilu, u Skoli, u domovima, u kancelarijama) treba da upotrebljavaju
ista tehnicka sredstva.

Ideje Erika Drexlera 1 vodecih istrazivaca s Foresight Instituta (Palo
Alto, CA), kao §to su Ralph C. Merkle, Storrs J. Hall, Jeffrey Soreff, Robert
A. Freitas, Jim Lewis, Gayle Pergamit 1 Chris Peterson, stoje na heuristi-
¢kom razumijevanju konceptualnog svijeta koji ne protivurjec¢i osnovnim za-
konima fizike 1 koji stoji na istrazivanjima molekularnog svijeta, “proizvo-
dnji molekularnih mas$ina i molekularnih replikatora koji mogu sami sebe
kopirati” (Drexler, 1991: 68) i proizvoditi. Na tim idejama se razvija i evrop-
ska ideja o stvaranju ambijenta inteligentnog prostora. Molekularne nano-
masine kao §to je jedna gastro-nano-masina opremljena kamerom i kirurSkim
laserom u stanju je ve¢ sada uci u organizam 1 reparirati oStec¢enja u abdomi-
nalnim uvjetima. Naredna molekularna nano-masina ¢e biti, prema Robertu
A. Freitasu, vaskularna nano-masina koja je ¢e moc¢i izvrsiti reparaciju odre-
denih vrsta ¢elija.

61



2. Globalno drustvo: globalna skala za rearanziranje identiteta

Prvo pitanje koje moZemo postaviti u sklopu ovih istrazivanja jeste:
Sta fenomeni globalizacije imaju zajedno s novim metodama manipulacije u
fizici? Postoji prirodni jaz izmedu metoda manipulacije s prirodnim Cestica-
ma u fizickoj znanosti i manipulacija s ucesnicima u drustvenoj ontologiji.
Istovremeno pozitivna znanost ima mnogostruke konsekvencije na drustveni
zivot. Fizi€ka znanost stvara takve proizvode kojima ljudi mogu mijenjati
svakodnevni zivot 1 normalne prirodne topike. Danas ljudi putuju kroz sve-
mir 1 mogu, koristeci se satelitima, kontrolirati svaki korak na zemlji. Osim
toga, mogu unistiti zemlju bilo kojim druStvenim ili individualnim zivotom.
Kakve onda konsekvencije ima nanotehnologija na drustvo?

Pozitivne znanosti imaju implicitne i1 eksplicitne konsekvencije na
drustveni Zivot. Eticke konsekvencije su gotovo uvijek implicitne konse-
kvencije i one su uzrok redefiniranja ¢ovjekovog angaziranja u znanosti. Na-
noznanost 1 nanotehnologija, koja se ve¢ danas primjenjuje u medicini i elek-
tronici, imaju namjeru ostvariti ljudski san o Palci¢u, junaku pric¢a za djecu
koji je, zbog svoje veliine, u stanju Ciniti ¢uda, ali je ponajcesce u sluzbi
zlih ljudi. Nova tehnologija ¢e biti u stanju zamijeniti sve njegove dijelove,
ili, kao §to se kroz bioinZinjering ve¢ odvija, zapoceti masovnu genetsku
proizvodnju, kloniranje i reduplikaciju. Ti procesi nanotehnologizacije ili
molekularne prozvodnje, proizvodnje molekularnih maSina, imaju svoja
brojna eticka pitanja u koja spada 1 pitanje o identitetu osoba, kako fizickom
tako 1 mentalnom identitetu.

Na drugoj strani, globalizacijski procesi se ¢esto razumijevaju kao
izlazak iz nacionalnih arena ili kao procesi “stvaranja 1 Sirenja mreZze medu-
zavisnosti izmedu drZava, a time ugnjezdivanje nacionalnih institucija unutar
Sireg, globanog okvira interesa 1 obaveza” (Smith and Hank, 2002. In: Smith
and Hank, 2002: 7). Globalizacija je prije svega politi¢ki projekt, a ne skup
trendova unutar sektora socijalne ontologije, koji se odnosi na jedan promis-
ljeni pokusaj da se “konstruira jedan slobodno-poduzetnicki kapitalisticki
trgovinski sistem na globalnom nivou” (Gill, 2002. In: Aksu and Camilleri,
2002: 77). Zapravo je globalizacija preuzela na sebe i pozitivne i negativne
uc¢inke ideologije kapitalizma time Sto je sebe karakterizirala ideoloSkim
odredenjima neoliberalizma, privatnim vlasniStvom (privatizacijom) i njego-
vom interaktivnom ulogom u transnacionalnom kapitalu. “Pozitivni aspekt
je izjednacavanje slobodne konkurencije 1 slobodne razmjene (mobilnost
globalnog kapitala) s ekonomskom sposobnosc¢u, dobrobiti 1 demokratijom, 1
mita o virtualno beskona¢nom drustvenom progresu, koji se predstavlja u
TV reklamama 1 drugim medijima, a 1 u izvjeStajima Svjetske banke 1 MMF-

a... Negativni aspekt je nac¢in na koji neo-liberalne trziSne snage Cesto kazu
da treba marginalizirati ne-trziSne alternative, posebno one s politicke ljevi-
ce, tako da ne postoji alternativa globalizaciji...” ( Gill, 2002. In: Aksu and
Camilleri, 2002: 83)

2.1. “Globalne masine”: globalna ekonomija, globalna kultura,
globalna komunikacija

Lukavstvo rearanzirajuceg uma sastoji se u otkri¢u da je manipulacija
fizickom tvari 1 energijom sigurnija ako se primjenjuje na sve manje 1 manje
djeli¢e / Cestice (viSe nego nevidljive dijelove tvari), a da je manipulacija
ljudskim druStvenim svijetom uspjesnija 1 ucinkovitija na nivou sve vecih i
vecih dijelova. Znanost i politika Zele da rearanziraju strukturu fizi¢ke tvari 1
da reranZiraju strukturu druStvenog svijeta. Kakvu vrstu rearanziranja imamo
u ove dvije vrste proizvodnje nevidljivosti i iSCezavanja realnih oblika 1 veli-
¢ina?

Ako su stvari suviSe male, ne moZemo ih vidjeti jer gube svoj oblik,
boju 1 normalna fizicka svojstva (Eigler, 1999. In: Timp, 1999: 425) 1 stoga
nam treba posebna svjetlosna tehnika — nanolitografija — da bi vidjeli novu
atomsku optiku (J.J. McClelland & Mara Prentiss: 1999. In: Timp, 1999:
421). Ista stvar je ako stvari postaju sve vece 1 vece. No kako stoji stvar s
drustvenim relacijama? Kakvu vrstu “svjetlosti” trebamo da bismo mogli
promatrati te relacije? Ako zelimo da izvrS§imo karakterizaciju objekata na
nano-skali, onda je potrebno da navedemo sljedeca opazanja: u prirodnim
znanostima objekti manipulacije su sve manji i manji (nano veli¢ine), proce-
st izmedu njih su brzi 1 brzi, kontrola je sve preciznija i predvidanja su sve
tacnija. Na drugoj strani, u druStvenim znanostima ili na globalnoj skali
objekti (ili druStvene relacije) su veci 1 vec¢i (globalne veli¢ine), procesi su
sve brZi 1 sofisticiraniji, kontrola je sve uspjesnija 1 predvidanja su tacnija.

Glavni okvir za realiziranje globalnog drustva je nova paradigma: “na
znanju zasnovano druStvo” (the “knowledge-based society’). Ova sintagma
ima dvije komponente: (1) na znanju zasnovani digitalni svijet, 1 (2) na zna-
nju zasnovani demokratski svijet. Pitanje koje sada treba postaviti jeste: za-
§to nam je potrebno druStvo zasnovano na znanju, a ne npr. na pravdi, istini,
jednakosti, slobodi, bratstvu, dobru za svakog, toleranciji, humanosti? Sta
sadrzi nova karakterizacija pojma ‘“znanje”? Odgovor je sadrzan u mnogim
dokumentim Evropske zajednice: znanje koje proizvodi novu tehnologiju, a
ne znanje koje proizvodi novu filozofiju (novu vrstu metafizike, ili znanje
koje donosi novu ekstenziju misticke samosvijesti). Izmedu pozitivnih (te-
hnic¢kih) 1 drustvenih 1 humanisti¢kih znanosti posreduje veliki svijet tehno-

logije, i to prije svega informacijske tehnologije koja svoju budu¢nost vidi u
nanotehnologiji.

Globalni socijalni replikatori ili globalne socijalne masine (ekonomi-
ja, kultura, politika) postaju moguce s globalnom primjenom informacijskih
tehnologija na razlicite sektore socijalne ontologije 1 njthovo povezivanje u
world wide web. Time je omogucena nova drustvena metodologija, metodo-
logija e-sociologije koja se sastoji u “Copy and Cut World” operacijama: de-
kodiranjem informacija s razli¢litih lokalnih prostora i s razli¢itih znanstve-
nih podrucja moguce je kreirati vlastitu mapu ili vlastitu nano-memoriju, su-
djelovati u mrezama ili bazama podataka i1 u stvaranju mreze spoznavatelja
na distancu. Lokalnu informaciju, iz sasvim drugog realnog vremenskog i
prostornog svijeta, moZemo “kopirati”, “izrezati” 1 “prilijepiti” u svoje vlas-
tito okruZenje (u svoju memoriju) i pokrenuti procese prepoznavanja, kom-
pariranja i dizajniranja jednog novog aranzmana svijeta. To se danas imenuje
procesom ucenja.

Globalna ekonomija, kao globalni socijalni replikator, jeste na znanju
zasnovana ekonomija (the “knowledge based economy”) i predstavlja prvu i
najsnazniju globalnu masinu koja rearanzira drusStvene relacije u cijelom svi-
jetu. Koriste¢i globalni hiper-prostor poslovanja u svijetu za finansijske tran-
sakcije, ona pravi monetarne integracije i regionalizacije koje odreduju vrije-
dnost novca u hiper-prostoru. Medunarodne finansijske institucije kao
“Svjetska banka” 1 “Medunarodni monetarni fond” jesu globalne ekonomske
masine koje drze pod finansijskom kontrolom ekonomije i finansije cijelih
drZava u svijetu.

Globalna kultura (na znanju zasnovana kultura) postavlja kulture u in-
teraktivni odnos koji postaje omogucen globalnom primjenom informacijske
tehnologije na kulturu i stvaranjem medunarodnih organizacija za podrucje
kulture. Otvaranje etnic¢kih studija po cijelom svijetu i1 njithova razmjena u
medukulturnoj komunikaciji, kulturna razmjena stvara uvjete za novu kultur-
nu unifikaciju svijeta. Glavna karakteristika novog jednog svijeta u mnogo
modela ili mnogo verzija jednog svijeta jeste internacionalna standardizacija
s “inter-lingvistickom standardizacijom kulture” (Hobsbawm: 1975. In: Lec-
hner and Boli: 2000: 55). Medunarodnu kulturnu razmjenu 1 prozvodnju ne
provode medunarodne kulturne organizacije (jer nemaju sredstava), nego sa-
mo omogucavaju svojim postojanjem transnacionalni rad kulturnog kapitala
koji stavljaju u pokret medunarodne korporacije u kulturnoj industriji.

2.2. Nova drusStvena paradigma:
Mobilni i liberalni hiper-prostor za internacionalno poslovanje

Suvremena geoekonomska i geopoliticka uobrazilja, koja osigurava
ideoloski izraz materijalnih interesa odredenih elita — ekonomske, tehnolo-
Ske, kulturne 1 politicke — povezana je s promjenom struktura sektora drus-
tvene ontologije koju pokrece, provodi 1 opravdava “duboko informacionali-
zirani kapitalizam” (Toal, 2000. In: Kliot and Newman, 2000: 150). Infor-
macijska tehnologija je otvorila 1 stvorila hiper-prostor za poslovanje 1 omo-
gucila funkcioniranje internacionalnog kapitala u transnacionalnim uvjetima,
u uvjetima u kojima lokalni prostor 1 njegovi vladari bivaju zaobideni ili uni-
Steni ako su njihove usluge skupe i neprofitne, ako njihovi zakoni i njihovi
parlamenti ili njihove institucije nisu kompatibilne s liberalno-profitabilnim
idejama. Liberalno je postalo profitabilno, a ono Sto je na trZistu postalo uni-
verzalno i dostupno, postalo je i liberalno i profitabilno, ¢ime je koncept uni-
verzalnog u obrazovanju, ekonomiji 1 kulturi postao kvantitativni fenomen
razmjenjiv u hiper-prostoru. ”U novoj globalnoj elektronskoj ekonomiji
upravitelji kapitala, banke, korporacije, isto kao 1 milioni individualnih ula-
gaca, mogu prebaciti ogromnu koli¢inu kapitala s jedne strane svijeta na dru-
gu jednim klikom miSa. Kada to ¢ine, mogu destabilizirati ono §to moze iz-
gledati kao snazne ekonomije — kao Sto se desilo u dogadajima u Aziji”
(Giddens, 2002: 9).

Globalno primijenjena informacijska tehnologija treba da stvori ambi-
jent inteligentnog prostora koji ima svoju transnacionalnu dimenziju 1 koji
povezuje novu industrijsku proizvodnju 1 druStvene potrebe koje se formiraju
na ovaj 1li onaj nacin. Informacijska tehnologija je infrastruktura globalizaci-
je, ona je omogucava 1 ¢ini efektivnom. Globalizacija obecava vise nego §to
su to ¢inile pomorske ekspedicije koje su otkrivale “nove Carobne svjetove” i
nova drustva. Politicka 1 finansijska geografija, koja se ovim procesima ot-
kriva 1 postaje elektronski dostupna 1 prije nego Sto je putovanje zapocelo,
zapravo je moderno poslovanje novcem ili finansijski inZinjering tipa virtu-
alnih elektronskih ekspedicija u hiper-prostoru kojeg ispunjava internaci-
onalno poslovanje. Po ¢emu je taj tip ekspedicija izazovan? Zasto se biznis
mora pojaviti u internacionalnom megaprostoru da bi mogao ostvarivati svo-
ju svrhu?

Otkrivanje novih kontinenata, proSirivanje saznanja, upoznavanje no-
vih obicaja 1 novih ljudi, susret s drugim kulturama — sve to nisu razlozi zbog
kojih se kapital odluCuje boraviti na drugim kontinentima. Kapital iza sebe
ostavlja zrtve koje jedno drustvo treba da rjeSava kroz svoje drustvene insti-
tucije. Premjestanje jedne duhanske fabrike 1z SAD-a u Sloveniju, a sutra iz
Slovenije u Bosnu i Hercegovinu, i prekosutra iz Bosne i Hercegovine u Al-
baniju, ostavlja za sobom besposlene radnike u SAD-u, Sloveniji 1 Bosni 1

65



Hercegovini. Inteligentni prostor pomaze kapitalu da lakse, brze, sigurnije
obavi svoje transakcije elektronskim putem, a manje radnicima koji su ostali
bez posla da dodu do novog. Mobilni kapital treba hiper-prostor zato Sto stal-
no povecava koli¢inu univerzalnog jer liberalno 1 profitabilno imaju stalno
svoju progresiju. U jednoj tacki, koja 1 nije toliko vremenski udaljena od na-
Se, mobilni kapital ¢e se poklopiti s liberalnim i profitabilnim svojstvima pa-
metnih materijala, programibilne supstancije 1 nanotehnologije kod moleku-
larne proizvodnje.

3. Minimalni ili mobilni identitet?

Ovdje sada Zelim sugerirati da ove dvije skale kao §to su znanstvena
nano-skala 1 drustvena globalna skala imaju direktan 1 specifi¢an utjecaj na
holisticku mreZu identiteta. One Cine, u razliclitim kvantitativnim pravcima,
da male fizicke stvari postaju sve manje i manje, a da velike drustvene rela-
cije postaju sve vece 1 vece. I fiziCke stvari 1 druStvene relacije postaju dio
jedne nevidljive ontologije koja sadrzi tri programibilne supstancije. One
skupa kreiraju jedan virtualni svijet koji je svrhovit 1 razumljiv tehnickoj 1 te-
hnoloskoj eliti 1 informacijskim birokratima. No ove dvije skupine, na ove
dvije skale, stvaraju novi svijet 1 kontroliraju ga Cesticu po Cesticu, atom po
atom, individuu po individuu. Individualni identitet postaje dio novog virtu-
alnog elektronskog svijeta time Sto koristi kodove virtualnog identiteta: vir-
tualni novac, virtualne institucije, virtualne ekspedicije, virtualnu edukaciju.

Nove drustvene relacije u kojima svaki pojedinac danas mora ucestvo-
vati jesu obrazovanje na distancu, demokratska participacija u institucijama
na distancu, kupovina 1 prodaja na distancu, ljubav na distancu, dijalog u
“chat”-sobama, seksualni 1 pornografski svijet na internetu. Cjelokupna po-
nuda 1 potraZnja se s ulice preselila na elektronsku mrezu 1 pomijesSala se s
elitnim intelektualnim i1 akademskim znanjem. Potrebno je stvoriti nove ka-
tegorije za jednu www-sociologiju ili elektronsku sociologiju (e-sociologija)
koja ¢e pruziti zadovoljavajuéi opis ovih novih distanciniranih nac¢ina parti-
cipacije, virtualne prisutnosti ili “odsutne prisutnosti”. I sve to u vrijeme ka-
da je, kako kaze Markesov junak Melkijades, “znanost pobijedila distancu”.

3.1. Rearanziranje identiteta

U svakom razvijenom druStvu postoji zahtjev za redukcijom 1 re-
aranZiranjem rigidnih sekvenci identiteta. Cinjenica je da se identitet moze

posmatrati holisticki, kao interaktivni odnos svih njegovih dimenzija (perso-
nalni identitet, nacionalni identitet, kulturni identitet, socijalni identitet, poli-
ticki identitet, eticki identitet...) 1 svih njegovih sekvenci (rigidne sekvence
identiteta, fuzzy sekvence identiteta), bez obzira o kojem se “kriteriju identi-
teta” (Noonan, 2003) radilo.

Pitanje je da li ¢e transnacionalni kapital u jednom stoljecu svoje enor-
mne dinamike posti¢i ono Sto najbolji predstavnici ljudskog roda u umje-
tnosti, filozofiji 1 politici nisu uspjeli postic¢i kroz sva prethodna stoljeca: uki-
danje rigidnih sekvenci identiteta njegovim internacionalnim rearanziranjem.
Postoji snazno izrazena intencija za koriStenje nano-skale za unifikaciju te-
hnologije. Ta ideja je nastala unutar znanosti koja zeli da kontrolira tvar ili
atomsku strukturu na nano-skali. U isto vrijeme postoji jaka intencija za uvi-
denje globalne skale za rearanziranje druStvene ontologije. Takva ideja je
nastala unutar multinacionalnih sistema transnacionalnog kapitala - globalna
ekonomija, koja Zeli da kontrolira atomsku strukturu drustva na globalnoj
skali, Sto znaci da svakog pojedinca u svijetu podvrgne globalnim pravilima
profita.

Identitet (personalni, politic¢ki, kulturni, moralni, ekonomski, mnostve-
ni) treba da bude rearanziran u minimalni identitet upotrebom globalnih ma-
Sina kakve su globalna ekonomija, globalna kultura, globalno obrazovanje i
globalna sigurnost. Smisao je da identitet treba biti rearanziran kako bi mo-
gao funkcionirati jednako na bilo kojem mjestu u svijetu i kako bi u bilo ko-
jem politickom okruzenju mogao biti upotrebiv za prozvodnju transnacional-
nog kapitala. Ali §ta je minimalni identitet? Ekonomski identitet trazi mini-
mizaciju svakog drugog identiteta. Novac moZe sve i sve treba u€initi za no-
vac. To je geslo moralnih 1 historijskih rearanZzmana provedenih kroz ratove,
etnicka CiS¢enja i humanitarne katastrofe. Minimalni identitet je identitet kod
kojeg je reducirano lokalno, tradicionalno, nacionalno, etni¢ko, specifi¢no,
lingvisti¢ko 1 razvijeno internacionalno, transnacionalno, globalno mentalno
stanje, fizicke reakcije 1 politicka volja.

Visoko razvijena informacijska tehnologija je globalna infrastruktura
koja sadrzi kolekciju tehnologija 1 koja kreira uvjete za ekonomsku, kulturnu
1 politicku globalizaciju. S njenom globalnom primjenom stvara se jedan in-
teligentni prostor 1 povezuju individue, grupe i ¢lanove razli¢itog drustvenog
backgrounda koji imaju neki zajedni¢ki interes. Cinjenica da drustvena onto-
logija povezuje sve svoje sektore 1 institucije preko njihove virtualne egzis-
tencije ili preko njihovog prisustva na elektronskoj mrezi mijenja sve vrste
reakcija njenih ucesnika. Drustvene relacije izmedu individua kao korisnika
informacijske tehnologije unutar jednog inteligentnog prostora sve su brze i
brze, privatno se mora uciniti javnim jer se drugacije ne moze ocijeniti, upo-
trijebiti 1 kontrolirati.

Globalna primjena informacijske tehnologije je ¢in prekidanja i za-
tvaranja realnih kontakata izmedu druStvenih institucija 1 ucesnika, 1 postu-
pak otvaranja gradskih terminala za virtualni kontak na distancu. To mijenja
institucije u ono §to Anthony Giddens naziva “ljuska institucija” jer “one se
jo$ uvijek isto nazivaju, ali je iznutra njihov osnovni karakter promijenjen”
(Giddens, 2000: 58). Znanost koja je pobijedila distancu koristi to znanje za
pravljenje distance. Sve §to ostaje pojedincima jeste da mogu izboljSati svoja
tehnicka sredstva za bolju i brzu komunikaciju s odjeljenjima i ministarstvi-
ma vlada, a ne da pokusavaju izmijeniti vladu.

Spekulativni kapital kreira ambijent inteligentnog prostora 1 transfor-
mira realni rad institucija u e-poslovanje i realne relacije s drzavom u e-dos-
tup 1li elektronsko otvaranje jednog “mlijeCnog puta administracije” koji ¢e
biti ili ve¢ jeste instaliran u velikom broju javih terminala. Gradani s perso-
nalnim kompjuterima, oni koji nisu elektronski beskuénici, mogu da se po-
vezu s terminalima institucija, ali ne 1 s osobama koje rade u u institucijama.
Oni ne mogu da ocjenjuju i kontroliraju rad institucija sistema, a sve §to mo-
gu da ucine jeste da izboljSaju svoje vlastite tehnicke uvjete komunikacije.
Takva vrsta virtualnog Zivota koja je formirana totalitarizmom informacijske
tehnologije kreira i odreduje personalni identitet viSe nego religijske ili kul-
turne Cinjenice. Globalizacija 1 neo-liberalizacija su doista uniStile realne
drzavne granice, ali nove granice postaju vidljve golim okom u formi razlici-
tih jezika, razli¢itih kultura, razli¢itih religija. Te granice se ne mogu odstra-
niti politi¢kim radom, sporazumom ili dekretom, nego jezikom tehnike.

Kako globalne drustvene masine programiraju individualni identitet?
Postupak socio-tehnokratskog inzinjeringa pojedinca ili postupak programi-
ranja individualne supstancije realizira se stvaranjem globalnog kulturnog,
ekonomskog 1 politickog okvira zasnovanog na globalnoj upotrebi informa-
cijske 1 komunikacijske tehnologije u kojem pojedinac postaje funkcionalno
nepismen ako u njemu ne sudjeluje 1 ako je nesposoban da ucestvuje u novoj
podjeli rada. TrZiSte rada, robe, informacija 1 kapitala nije viSe lokalno ili po-
tpuno je zavisno od globalnog stanja rada, robe, informacija i kapitala. Lo-
kalni interes se procjenjuje sa stanoviSta globalnog interesa, kako u ekono-
miji 1 politici tako 1 u kulturi 1 obrazovanju. Lokalne ¢injenice se ne interpre-
tiraju na lokalnom nivou nego na globalnom nivou u hiper-prostoru globalne
interpretacije. Pritom gubi znacenje sve §to je individualno, karakteristi¢no,
svojstveno, akcidentalno, samobitno, autohtono, dok ono internacionalno
postaje univerzalno. U ¢emu se ovdje sastoji paradoks? Ono S§to je univerzal-
no postaje jeftino 1 globalno dostupno (ekonomski liberalno), a ono $to je lo-
kalno postaje skupo 1 nedostupno. Tu smo ve¢ na tragu prve filozofije (meta-
fizike): najdostupnije nam je ono Sto je od nas najudaljenije, a najnedostu-
pnije je ono S$to nam je najbliZe: nas jezik, nasa kultura, nasa tradicija.

Zakljucak

Korektna filozofska analiza relacije izmedu nanoznanosti 1 nanotehno-
logije 1 globalne sociologije s globalnim relacijama treba da pokaze Sta je
osnova 1 u kojem pravcu je usmjeravana nano-granulacija fizickog i globalna
gigantizacija druStvenog svijeta (D&D svijeta). TehniCke znanosti Zele da
kreiraju jednu ideju istosti ili unificiranosti pod motom “svi-u-digitalnom-
svijetu” u kojem svi ljudi treba da postanu korisnici istih elektronskih sred-
stava 1 da posjeduju znanje o operiranju tim sredstvima. DruStvene znanosti
zele da kreiraju ideju istosti ili unificiranosti u smislu “svi-u-demokratskom-
svijetu” u kojem svi ljudi treba da zive u drustvu zasnovanom na demokrat-
skim principima 1 da imaju znanje o upotrebi odnosno operiranju tim princi-
pima u kreiranju institucija. Obje znanosti, tehnicke 1 drustvene, Zele da bu-
du “zasnovane na znanju”. Koja je to vrsta znanja savrSeno je jasno. Ontolo-
gija tehnic¢kih znanosti na nano-skali 1 ontologija socijalnih znanosti na glo-
balnoj skali vodi razli¢itim pravcima ka jednom rezultatu: nevidljivosti stvari
i nevidljivosti drustvenih odnosa. Ta se nevidljivost u jednom smislu moze
okarakterizirati kao novi misticizam. One ostavljaju individualnom agentu
(zastupniku identiteta!) samo jednu moguénost: da ukljuci-iskljuci tehnicko
sredstvo 1 da glasa-ne glasa u nekoj tako-i-tako postavljenoj proceduri. Tzv.
nano-skala pokazuje kako je duboka i1 granulirana kontrola i manipulacija
Cesticama u jednom fizickom okruZenju, kao Sto globalna skala pokazuje na
koliku koli¢inu individua se odnosi taj tip manipulacije.

Nanotehnologija je najsofisticiraniji nacin informacijskog kodiranja
pojedina¢nog atoma, nacin na koji se programira tvar koja je samo-transfor-
mativna, koja se moze komponirati i dekomponirati u prostoru i vremenu,
Sto pokazuje mehanicku mobilnost blokova od kojih je nacinjena struktura
tvari. Takva mobilna, pametna, samo-strukturirana, programibilna i elektron-
skom informacijom ispunjena supstancija otvorila je novo poglavlje u razu-
mijevanju fizickog 1 duhovnog svijeta, filozofije supstancije 1 drugih huma-
nistickih znanosti. Atomi nezive tvari ispunjavaju se elektronskom informa-
cijom koja sadrZi upute o njenom semantickom 1 strukturalnom ponasanju,
atomi bioloske tvari ispunjavaju se genetskom informacijom, i atomi drus-
tvene supstancije (individualni ljudi) ispunjavaju je socio-politickom infor-
macijom koja ih usmjerava i vodi njihovu aktivnost.

U isto vrijeme “na znanju zasnovana demokracija” treba da stvori
uvjete za realizaciju mobilnog identiteta, odnosno da eliminira razliku izme-
du maksimalnog (lokalnog) i minimalnog (globalnog) identiteta. Kako? “De-
mokracija za novi milenij mora omoguciti gradanima da dodu do pristupa 1
da provode odgovorno socijalne, ekonomske 1 politicke procese koji presije-
caju 1 transformiraju njihove tradicionalne granice zajednice. Svaki gradanin

drzave trebat ¢e da nauci da postane isto tako i 'kosmopolitski gradanin'; to
jeste osoba sposobna da posreduje izmedu nacionalnih tradicija i alternati-
vnih formi Zivota” (Held and McGrew, 2002: 107). Dakle, “svi-u-digital-
nom-svijetu” 1 “svi-u-demokratskom-svijetu” jesu dva zahtjeva koja se reali-
ziraju u vremenu u kojem mi Zivimo 1 oznacavaju procese koji se ne mogu
kontrolirati osim s pozicije onoga ko 1h producira, odnosno s pozicije speku-
lativnog internacionalnog kapitala koji djeluje transnacionalno. Smisao mo-
bilnog identiteta jeste u prostorno-vremenskom izjednacavanju pojedinca s
kapitalom, rada pojedinca i rada kapitala.

Diskurs o globalizaciji 1 diskurs 0o nanoznanosti imaju svoje zagovor-
nike 1 svoje protivnike. Antiglobalizacionisti 1 zastupnici rigidnog nacional-
nog identiteta (historija+kultura) zele u krug nacionalne drzave zatvoriti sve
aktivnosti koje se odnose na pojedinca, od izdavanja rodnog lista do izdava-
nja umrlice. Optimisti globalnih procesa (ili bar diskursa o globalizaciji) zele
kreirati pojedinca kao novu liberalnu sfingu: iznutra tradicionalnog i lokal-
nog, izvana transnacionalnog i kosmopolitskog. To je obrazac dvojnog, poli-
tickog (izvanjskog) 1 kulturnog (unutarnjeg) identiteta koji se moze imenova-
ti kao “identitet-sa-crticom” (Afro-American, Asian-American, Latino-Ame-
rican...). S druge strane, zagovornici nanoznanosti i nanotehnologije Zele
kontrolirati fizicki 1 mentalni kod Zivih bi¢a, od kontrole celularnog sistema
do kontrole neurotransmitera 1 mentalnih reakcija na fizicke stimulacije. Pro-
tivnici ove kontrole odbacuju mogucnost ljudske intervencije u fizicku i
mentalnu strukturu bez opasnosti po svijet i covjecanstvo. Jedino $to je mo-
guce zakljuciti sagledavajuci procese na nano-skali i one na globalnoj skali
jeste: u buduénosti nema sigurnog mjesta ni za koga.

